
CUMÜN DA SENT CUSSAGL CUMÜNAL  
 
 
 

Protocol no. 65  
Sezzüda da lündeschdi, 5 Juli 2010, 20.00 – 22.20  

Montag, 5. Juli 2010  
 
 

 

Preschaints:  Jon Carl Rauch; Chasper Alexander Felix,  
Marianne Werro-Lehmann, Jachen Andri Schmidt e 
Rico Zini (protocol) 

 
Schüsà: Georg Salomon 

 
 
Protocol  
Il protocol no. 64 da la sezzüda dals 28 lügl 2010 vain approvà. 
 
564 021 FABRICA 

Andrea Pinösch – Abitaziun i’l tablà – Curtin 11 A  

Il Cussagl cumünal decida da dar il permiss da fabrica seguaintamaing: 
1. Tenor la dumonda acclusa al permiss da fabrica. 
2. Il Cumün inchascha seguaintas taxas tenor il reglamaint da taxas e sia agiunta: 
 - taxa da trattamaint        fr.        100.-- 
 - taxa d’attach d’aua, prov. (minimala)     fr.        200.-- 
 - taxa d’attach chanalisaziun e sarinera, prov. (minimala)  fr.        200.-- excl. ipv. 
 - taxa d’attach provedimaint electric, prov. (minimala)  fr.        200.-- excl. ipv. 
3. Pel rinforz da l’attach electric vain inchaschà tenor art. 17 dal reglamaint da taxas e las 
 indicaziuns dal controllör da las OEE. 
4. Las indicaziuns da la pulizia da fö sun part integralas dal permiss da fabrica.  
5. La porta chi va dal tablà vers la chasa Curtin 11 ha da gnir mürada sü. 
6. Ils cuosts implü pel parair juridic van tenor art. 96 KRG a charg dal patrun da 

fabrica. 
 
 
565 021 FABRICA 

Cla Sarott – Renovaziun abitaziun – Sala 120 A  

Il Cussagl cumünal decida da dar il permiss da fabrica seguaintamaing: 
1. Tenor la dumonda acclusa al permiss da fabrica. 
2. Il Cumün inchascha seguaintas taxas tenor il reglamaint da taxas e sia agiunta: 
 - taxa da trattamaint        fr.        100.-- 
 - las taxas d’attach definitivas vegnan eruidas tenor art. 15 dal reglamaint da taxas. 
3. Pel rinforz da l’attach electric vain inchaschà tenor art. 17 dal reglamaint da taxas e las 
 indicaziuns dal controllör da las OEE. 
4. Ils cuosts implü pel parair juridic van tenor art. 96 KRG a charg dal patrun da 

fabrica. 
5. Las indicaziuns da la pulizia da fö sun part integralas dal permiss da fabrica.  

566 021 FABRICA 

Daniel Zimmermann – Fanestra nouva vers nord – Sala  239 

Il Cussagl cumünal decida da dar il permiss da fabrica seguaintamaing: 
1. Tenor la dumonda acclusa al permiss da fabrica. 
2. Il Cumün inchascha seguaintas taxas tenor il reglamaint da taxas e sia agiunta: 
 - taxa da trattamaint        fr.        100.-- 
 
 
567 021 FABRICA 

Corina e Men Caviezel – Local da tecnica e deposit e collecturs 
da sulai – Saranschasch 293 A  

Sün dumonda da la famiglia Caviezel decida il Cussagl cumünal da dar il permiss pel intent 
manzunà aint il titul cun seguaintas cundiziuns: 
1. Tenor la dumonda acclusa al permiss da fabrica. 
2. Il permiss dal Chantun (BAB) es part integrala da quist decret. 
3. Taxa chantunala BAB importa fr. 744.--. 
4. Taxa da trattamaint da fr. 120.--. 
5. Pel rinforz da l’attach electric vain inchaschà tenor art. 17 dal reglamaint da taxas e las 
 indicaziuns dal controllör da las OEE. 
 
 
568 021 FABRICA 

Barbara e Roland Kilchenmann – Paravent pro la lobg ia plan 
terrain – Costa dad Archas  

Il Cussagl cumünal decida da dar il permiss da fabrica seguaintamaing: 
1. Tenor la dumonda acclusa al permiss da fabrica. 
2. Il Cumün inchascha seguaintas taxas tenor il reglamaint da taxas e sia agiunta: 
 - taxa da trattamaint        fr.        100.-- 
3. Pel rinforz da l’attach electric vain inchaschà tenor art. 17 dal reglamaint da taxas e las 
 indicaziuns dal controllör da las OEE. 
 
 
569 021 FABRICA 

Näff Martina e Buolf – Chasa nouva – Via Sura parce lla 614 

Il Cussagl cumünal decida da dar il permiss da fabrica seguaintamaing: 
1. Tenor la dumonda acclusa al permiss da fabrica. 
2. Il Cumün inchascha seguaintas taxas tenor il reglamaint da taxas e sia agiunta: 
 - taxa da trattamaint, prov.       fr.        620.-- 
 - taxa d’attach d’aua, prov.     1.5  %  fr.     9’300.-- 
 - taxa d’attach chanalisaziun e sarinera, prov. 2.0 %  fr.   12’400.-- excl. ipv. 
 - taxa d’attach provedimaint electric, prov. 1.0 %  fr.     6’200.-- excl. ipv. 
3. Pel rinforz da l’attach electric vain inchaschà tenor art. 17 dal reglamaint da taxas e las 
 indicaziuns dal controllör da las OEE. 
4. Il quint dal Chantun per las fouras geotermicas importa fr. 200.--. 
5. Ils cuosts implü pel parair juridic van tenor art. 96 KRG a charg dal patrun da fabrica. 
6. Las indicaziuns da la pulizia da fö sun part integrala dal permiss da fabrica.  
7. Las duos abitaziuns vegnan incrittas i’l cudesch fundiari sco 1. abitaziuns. 
8. Dürant la fasa da las lavuors da la fundamainta (s-chav) po la Via Sura gnir ütilisada be 

sco via a direcziun unica (ost-vest). La direcziun da fabrica ha dad orientar als 
cunfinants in che möd ed in che per üna direcziun cha la via a direcziun unica và. La 
signalisaziun per la via a direcziun unica das-cha gnir signalisada be dürant il temp da 
lavur. Our dal temp da lavur ha da gnir zuoglià quista signalisaziun. Il patrun da fabrica 
es per tuot la signalisaziun, e’l mantegnimaint da quella responsabel. 

9. Per sgürar ils mürs da sustegn illa Via Sura faja dabsögn tanter la parcella 443 fin e 

culla parcella 439 d’üna barierra in lung dad 80 cm davent da la curuna dal mür. Il rest 
da la via vers ost ha d’avair üna barriera in lung cun 40 cm davent la curuna dal mür. 
La barriera ha da gnir controllada dal manader tecnic. Il Cussagl conceda l’exepziun 
per transir cun 18 tonnas e 2 aschigls per la Via Sura impè da 9 tonnas. 

 
 
570 021 FABRICA 

Felix Chasper Alexander – Tschuffa per urdegns – Sa glina 32  

 
Il Cussagl cumünal decida, in absenza dal schef da fabrica, da dar il permiss da fabrica 
seguaintamaing: 
1. Tenor la dumonda acclusa al permiss da fabrica. 
2. Il permiss vain concess in applichond la procedura d’annunzcha. 
3. Il Cumün inchascha seguaintas taxas tenor il reglamaint da taxas e sia agiunta: 
 - taxa da trattamaint        fr.        50.-- 
 
 
572 805 MEGLIORAZIUN 

Via da Plattas  

Il Cussagl cumünal decida, sün proposta da la cumischiun d’ameglioraziun, da far la 
proposta a la radunanza cumünala per sanar sco ultima etappa da la meglioraziun ün toc da 
la via da Plattas, la quala d’eira previssa da megliorar fingià aint il plan general.  
 
 
573 011 VARIA 
Perscrutaziuns archeologicas illa regiun d’Engiadina Bassa 
L’Università da Turich dumonda per ün sustegn da fr. 1'500.-- per ün proget archeologic in 
Engiadina Bassa. Tanter oter eir in vista cha plü tard pudessa dar landeroura ün nüz turistic 
per la regiun, decida il Cussagl cumünal da cuntribuir l’import dumandà. 
 
 
574 011 ORIENTAZIUNS 
1. Hotel Archas Sura 
Il schef da fabrica orientescha cha’l investur haja comunichà ch’ün proprietari da terrain nu 
saja pront da vender il terrain pel predsch propuonü. Uschè cha las trattativas per quel lö in 
Archas Sura sun interruottas.  
 
 
2. Sezzüda da capos (Scuol, Ftan, Tarasp e Sent) 
Halla da glatsch 
Il capo orientescha chi’s haja da far üna gronda lavur da mantegnimaint illa halla da glatsch. 
Il sistem per sfraidir il glatsch nu funcziuna plü inandret, perquai s’haja da far üna nouv platta 
cun tuot il sistem per sfraidir il glatsch. Ils cuosts total s’amuntan sün ca. fr. 600'000.--. 
 
 
Scoula Avrona 
La scoula vi Avrona ha da gnir renovada. Il Chantun nu conceda ad els, causa chi’s tratta 
d’üna scoula privata, ingünas subvenziuns. Il capos han decis da far vers il Chantun ün pa 
squitsch per chi repondereschan quella decisiun. Uschè pudess la sporta restar illa regiun. 

Fusiuns da cumün 
Ils capos han davo avair tut cogniziun da la decisiun negativa da Ziràn (Zillis) istess decis da 
perseguitar inavant quista chosa. Üna jada vegnan las fusiuns eir scha’ls cumüns dischan da 
na. Perquai füssa important, per avair pled in chapitel, scha’ls cumüns in nossa regiun as 
preparessan ouravant per quel pass. Els lavuraran inavant in quella direcziun.  
 
 
3. Sezzüda Pro Engiadina Bassa 
La plazza dal sviluppader regiunal vain reorganisada ed occupada cun üna nouva persuna. 
La regiun surpiglia insembel cul Chantun ils cuosts per quella plazza.  
Tenor ils nouvs statuts ha da gnir eletta la suprastanza (PEB) da la populaziun. Las 
tschernas han lö als 28 november 2010. 
 
 
 
L’actuar: 
 
 
 
 
 
 


